
ᐅᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐋᖅᑭᒃᑕᐅᓪᓗᓂ ᐊᐃᑉᐸᖓᓂ ᐅᓪᓗᒥ ᐄᐳᕈ 2019−ᒥ 

ᐅᑯᖕᓄᙵ: 

ᓄᓇᕗᑦ ᒐᕙᒪᖓ ᑭᒡᒐᖅᑐᖅᑕᐅᓪᓗᓂ ᒥᓂᔅᑕᕆᔭᐅᔪᒥᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ (ᓄᓇᕗᑦ ᒐᕙᒪᖓ) 

ᐊᒻᒪᓗ 

ᓄᓘᔭᖕᓂᑦ ᓴᕕᕋᔭᖕᒥᒃ ᐅᔭᕋᖕᓂᐊᖅᑎᒃᑯᑦ  

ᑎᒥᐅᔪᖅ ᐃᓕᓴᕆᔭᐅᓯᒪᔪᖅ ᐋᓐᑎᐅᕆᐅ ᒪᓕᒐᖏᑎᒍᑦ ᐊᒻᒪ 

ᑎᑎᕋᕐᕕᖃᖅᖢᑎᒃ ᑐᑦᑕᕐᕕᒋᔭᐅᔪᒥ ᑎᑎᕋᕐᕕᖕᒥᒃ ᐅᕙᓂ, ᐆᒃᕕᐅᓪ, ᐊᓐᑎᐅᕆᐅ, ᑲᓇᑕ 

("ᓄᓘᔮᓕᕆᔨᒃᑯᑦ") 
 

(ᑭᖑᓂᒐᒍᑦ ᑕᐃᔭᐅᖃᑦᑕᕐᓂᐊᖅᖢᑎᒃ ᐃᓛᒃᑰᕐᓗᑎᒃ ᐃᒪᓐᓇ, "ᐱᓕᕆᐊᖃᑎᒌᒃ", ᐊᒻᒪ ᑕᒪᕐᒥᒃ 

ᑕᐃᔭᐅᖃᑦᑕᕐᓂᐊᖅᖢᑎᒃ "ᐱᓕᕆᖃᑎᒌᒃᑐᑦ") 

 

ᐃᒪᐃᒻᒪᑦ ᓄᓇᕗᑦ ᒐᕙᒪᖓ ᓄᓘᔮᓕᕆᔨᒃᑯᓪᓗ ᐊᑕᐅᑦᑎᒃᑯᑦ ᐅᒃᐱᕆᔭᖃᕐᒪᑎᒃ ᓄᓇᕗᒻᒥᐅᑦ 

ᐱᕚᓪᓕᓪᓗᐊᕐᓂᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᕙᓪᓕᐊᑎᑕᐅᓂᕐᒧᑦ ᑕᒫᓂ ᐊᕕᒃᓯᒪᓂᕆᔭᐅᔪᒥ 

ᓄᓇᕗᒻᒧᑦ ᐊᒻᒪᓗ ᐃᒪᓐᓇ, ᑕᐃᒪᐃᓐᓂᖓᓄᑦ, ᐊᖏᓛᒃᑰᖅᑎᑦᑎᓂᑦ ᐊᔪᙱᓐᓂᕆᔭᒥᓂᒃ 

ᐃᓚᐅᑎᑦᑎᓂᐊᕐᓗᓂ ᑕᐃᒪᐃᑦᑐᒥᒃ ᐱᕙᓪᓕᐊᓂᕆᔭᐅᔪᒥᒃ ᐱᒻᒪᕆᐊᓘᓂᖓᓂᒃ; 

 

ᐊᒻᒪᓗ ᐃᒪᐃᒻᒪᑦ ᓄᓇᕗᑦ ᒐᕙᒪᖓ  ᓅᓘᔮᓕᕆᔨᒃᑯᓪᓗ  ᐃᓕᓴᖅᓯᖕᒪᑎᒃ ᐱᓕᕆᖃᑎᒌᒡᓗᓂ 

ᐱᕚᓪᓕᕈᑕᐅᓇᔭᖅᑐᓂᒃ ᐱᔭᐅᑐᐃᓐᓇᕆᐊᓕᖕᓂᒃ ᐱᓕᕆᖃᑎᒌᖕᓂᒃᑯᑦ ᐃᒪᓐᓇᐃᓕᐅᕈᒪᓂᕐᒧᑦ: 

ᐊᒥᖅᑳᖅᐸᒡᓗᑎᒃ  ᑐᓴᖅᑕᐅᔪᒃᓴᓂᒃ, ᐊᖏᒡᓕᒋᐊᖅᑎᓪᓗᒋᑦ ᐱᕕᒃᓴᐃᑦ ᓄᓇᕗᒻᒥᐅᓄᑦ ᐃᓚᐅᓂᐊᕐᓗᑎᒃ 

ᑮᓇᐅᔭᓕᐅᕋᓱᖕᓂᐅᕙᒃᑐᓄᑦ, ᓇᓗᙱᑦᑎᐊᖅᐸᒡᓗᑎᒃ ᑲᒪᒋᑦᑎᐊᕐᓗᒍ ᐅᔭᕋᖕᓂᐊᕐᓂᕐᒧᑦ 

ᐱᕙᓪᓕᐊᓂᕆᔭᐅᔪᖅ ᐱᓕᕆᐊᕆᓗᒍᓗ ᒥᑭᓛᒃᑯᑦ ᐊᒃᑐᖅᓯᓇᔭᕐᓂᖓᓂᒃ ᐊᕙᑎᒥᒃ ᓂᕐᔪᑎᓂᒡᓗ, 

ᐃᓱᒪᒃᓴᖅᓯᐅᕈᑎᖃᕐᓗᑎᒡᓗ ᑲᑐᔾᔨᓗᓂ ᐱᓕᕆᐊᖑᕙᓪᓕᐊᓕᕋᔭᖅᑐᓂᒃ ᓴᖅᑭᑎᑦᑎᓕᕋᔭᖅᑐᓂᒃ  

ᑭᒃᑯᑐᐃᓐᓇᓄᑦ−ᐱᕙᓪᓕᐊᓂᕐᒧᑦ ᐱᕚᓪᓕᕈᑕᐅᓇᔭᖅᑐᓂᒃ ᓄᓇᕗᒻᒥᐅᓄᑦ; 

 

ᐊᒻᒪᓗ ᐃᒪᐃᒻᒪᑦ, ᑕᐃᒪᓐᓇ ᐱᓕᕆᖃᑎᒌᖕᓂᖅ ᑖᒃᑯᖕᓄᙵ ᓄᓇᕗᑦ ᒐᕙᒪᒃᑯᖏᓐᓄᑦ 

ᓄᓘᔮᓕᕆᔨᒃᑯᓐᓄᓪᓗ ᐱᕚᓪᓕᖅᑎᑦᑎᓂᐊᕐᓂᖓᓂᒃ ᐱᓕᕆᖃᑎᒌᒃᑐᓂᒃ ᓄᓇᕗᒻᒥᐅᓕᒫᓂᒡᓗ, ᐱᐅᓛᒃᑯᓪᓗ 

ᐊᑐᕐᓗᓂ ᑲᔪᓯᓂᖃᑦᑎᐊᕈᓐᓇᕐᓂᖏᓐᓂᒃ ᐊᑐᖅᑕᐅᑦᑎᐊᕈᓐᓇᕐᓂᖏᓐᓂᒡᓗ ᒪᓂᒪᔪᑦ ᐊᑐᖅᑕᐅᔪᓐᓇᖅᑐᑦ;   

 

ᐃᒪᐃᒻᒪᓪᓗ ᓄᓘᔮᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᖕᒪᑕ ᐊᖑᒻᒪᑎᔪᒪᓪᓗᑎᒃ ᐊᑐᕆᐊᖃᓪᓚᕆᒃᑕᒥᓄᑦ, 

ᐃᓚᒋᔭᐅᓪᓗᑎᒃ ᑕᐃᒃᑯᐊ ᐊᒃᑐᐊᓂᓖᑦ ᑭᒃᑯᑐᐃᓐᓇᓄᑦ−ᐱᕙᓪᓕᐊᑎᑦᑎᓂᕐᒧᑦ ᐱᕚᓪᓕᕈᑕᐅᕙᒃᑐᓂᒃ, 

ᐅᑯᓇᓃᖅᖢᑎᒡᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᒃ ᐱᕚᓪᓕᕈᑕᐅᕙᒃᑐᓄᓪᓗ ᐊᖏᖃᑎᒌᒍᑎᓄᑦ 

ᐊᑐᖅᑕᐅᓕᓚᐅᖅᑐᓄᑦ ᐅᑯᖕᓄᙵ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓘᔮᓕᕆᔨᒃᑯᓪᓗ 

ᐊᒃᑐᐊᓂᖃᖅᑎᖦᖢᒍ ᓄᓘᔮᖕᓂ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᖑᔪᒧᑦ; 

 



 

ᑕᐃᒪᓕ ᑕᐃᒪᐃᓐᓂᖓᓄᑦ, ᑖᒃᑯᐊᒃ ᐱᓕᕆᖃᑎᒌᒃᑐᒃ ᐃᒪᓐᓇ ᐊᖏᖃᑎᒌᒃᐳᒃ: 

 

ᐱᔾᔪᑎᖓ  

 

ᐱᔾᔪᑎᒋᔭᖓᓕ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᐅᑉ ᐱᓕᕆᐊᖃᕐᓂᕐᒥᒃ ᓇᓗᓇᐃᖅᓯᔾᔪᑎᒋᓪᓗᒍ 

ᑲᑐᔾᔨᖃᑎᒌᖕᓂᕐᒧᑦ ᐃᑲᔪᖅᑎᒌᖕᓂᕐᒧᓪᓗ ᖁᕝᕙᖅᓴᐃᔾᔪᑕᐅᓂᐊᕐᒪᑦ ᐱᓕᕆᑦᑎᐊᕐᓂᒃᑯᑦ 

ᐱᕙᓪᓕᐊᔪᓕᕆᓂᕐᒥᒃ ᑕᒪᐃᓐᓄᓪᓗ ᐱᓕᕆᐊᖃᖃᑕᐅᔪᓕᒫᓄᑦ ᐱᕚᓪᓕᕈᑎᖃᕈᓐᓇᖅᓯᖁᓪᓗᒋᑦ 

ᐱᕕᒃᓴᖃᓕᕐᓗᑎᒡᓗ ᓄᓇᕗᒻᒥ ᓴᖅᑭᑉᐸᓪᓕᐊᔪᓄᑦ. 

 

ᐱᓕᕆᖃᑎᒌᖕᓂᖅ ᑲᔪᓯᑎᑦᑎᓂᕐᓗ ᐱᓕᕆᖃᑎᒌᖕᓂᕐᓂᒃ 

 

1. ᐱᓕᕆᖃᑎᒌᒃᑐᑦ ᐱᓕᕆᐊᖃᓪᓚᕆᒍᒪᕗᑦ ᕿᓂᕐᓂᕐᒥᒃ ᐱᕕᒃᓴᐅᓂᐊᖅᑐᓂᒃ ᐱᓕᕆᖃᑎᒌᖕᓂᕐᒧᑦ, 

ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒧᑦ ᑲᔪᓯᑎᑦᑎᓂᕐᒧᓪᓗ ᐱᓕᕆᖃᑎᒌᖕᓂᕐᓂᒃ ᐅᑯᑎᒎᓇᖅ 

ᓯᕗᓪᓕᖅᐸᐅᔾᔭᐅᓯᒪᔪᑎᒍᑦ; 

a) ᐊᔭᖅᑭᑦᑕᕈᑏᑦ ᐃᖅᑲᓇᐃᔭᕐᓂᕐᒧᑦ   

ᓄᓇᕗᑦ ᒐᕙᒪᖓ ᓄᓘᔮᓕᕆᔨᒃᑯᓪᓗ ᐊᖏᖅᐳᒃ ᐱᓕᕆᖃᑎᒋᒍᒪᓪᓗᑎᒃ 

ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐊᔭᖅᑭᑦᑕᕈᑎᓂᒃ ᐃᖅᑲᓇᐃᔭᕐᓂᕐᒧᑦ ᑕᒪᓐᓇᓗ 

ᓴᖅᑭᑐᐃᓐᓇᕆᐊᖃᖅᐸᒃᖢᓂ ᑭᖑᕙᕆᐊᖅᑎᑕᐅᔪᓄᑦ ᐃᖅᑲᓇᐃᔭᓚᐅᙱᓐᓂᕐᒥ  

ᖃᓄᐃᙱᑦᑎᐊᕐᓂᕐᒧᑦ ᐱᔨᑦᑎᕐᓂᕆᔭᐅᕙᒃᑐᓄᑦ ᑲᔪᓯᔾᔪᑕᐅᕙᙱᑦᑐᓄᓪᓗ 

ᐃᖅᑲᓇᐃᔭᕐᓂᕐᒥ ᑕᐃᒪᐃᔾᔪᑎᖃᕐᓗᑎᒃ ᐊᑐᖅᑐᐊᕐᓂᕐᒧᑦ ᐃᒡᓗᕐᔪᐊᕐᒥᒃ 

ᐊᐅᓚᑕᐅᓂᕐᒧᑦ ᐊᑐᐊᒐᕆᔭᐅᔪᓂᒃ ᑕᒪᒃᑯᓄᖓ ᐃᓂᓕᖕᓄᑦ ᑭᒃᑯᑐᐃᓐᓇᓂᑦ 

ᐊᖏᕐᕋᕆᔭᐅᕙᒃᑐᓂᑦ.  

 

b) ᐃᓕᓐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᓪᓗ  

ᓄᓇᕗᑦ ᒐᕙᒪᖓ ᓄᓘᔮᓕᕆᔨᒃᑯᓪᓗ ᐊᖏᖃᑎᒌᒃᐳᒃ ᐱᓕᕆᖃᑎᒌᖕᓂᐊᕐᓂᕐᒥᒃ 

ᐱᕙᓪᓕᐊᓂᕆᔭᐅᔪᒧᑦ ᐃᓕᓐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᓪᓗ ᐱᓕᕆᐊᖑᕙᒃᑐᓂᒃ  

ᐋᖅᑭᒃᑕᐅᓯᒪᔪᓂᒃ ᐊᖏᒡᓕᒋᐊᖅᑎᑦᑎᔪᒪᓪᓗᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ  

ᓄᓘᔮᖕᓂ ᐱᓕᕆᐊᖑᔪᒥ.  

 

c) ᓄᓇᓕᖕᒥᐅᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ 

ᓄᓇᕗᑦ ᒐᕙᒪᒃᑯᖏᑦ ᓄᓘᔮᓕᕆᔨᒃᑯᓪᓗ ᐊᖏᖃᑎᒌᒃᐳᒃ 

ᐱᓕᕆᖃᑎᒌᖕᓂᐊᕐᓂᕐᒥᒃ ᐋᖅᑭᒃᓱᐃᕙᓪᓕᐊᓂᐊᕐᓗᑎᒃ ᐱᓕᕆᐊᒃᓴᓂᒃ  

ᐱᔾᔪᑎᖃᕐᓗᑎᒃ ᐅᐃᕆᓯᒪᔾᔪᑕᐅᓕᖅᐸᒃᑐᓂᒃ, ᐱᐅᓯᒋᐊᖅᑎᑦᑎᓗᑎᒃ ᓄᓇᓕᖕᓂᒃ  

ᑐᙵᕕᓕᖕᓂᒃ ᐃᓚᒌᓄᑦ ᐅᖃᐅᔾᔪᐃᓂᕐᒧᑦ ᐱᔨᑦᑎᕋᕈᑕᐅᕙᒃᑐᓂᒃ, ᐊᒻᒪᓗᑦᑕᐅᖅ 



ᐱᕙᓪᓕᐊᑎᑦᑎᓂᕐᒥᒃ ᐱᓕᕆᐊᒃᓴᓂᒃ ᐊᖏᒡᓕᒋᐊᖅᑎᑦᑎᔪᒪᓪᓗᓂ 

ᐅᔾᔨᕆᔭᖃᕐᓂᕐᒥᒃ ᓄᓕᐊᕐᓂᒃᑯᑦ ᐊᐃᑦᑐᕐᓗᒍᑕᐅᕙᒃᑐᓄᑦ. 

 

d) ᓄᓇᓕᖕᓂ ᒪᑭᒪᔾᔪᑎᑦ ᓄᒃᑕᖅᐸᖕᓂᕐᒧᓪᓗ  

ᓄᓇᕗᑦ ᒐᕙᒪᖓ ᓄᓘᔮᓕᕆᔨᒃᑯᓪᓗ ᐊᖏᖃᑎᒌᒃᐳᒃ ᕿᓂᕈᒪᓪᓗᑎᒃ 

ᐊᑐᖅᑕᐅᔪᓐᓇᖅᑐᓂᒃ  ᑕᒪᒃᑯᐊ ᐱᓕᕆᐊᖑᔪᑦ ᑭᒃᑯᑐᐃᓐᓇᓄᓪᓗ ᒪᑭᒪᔾᔪᑎᑦ 

ᐃᑲᔪᖅᑐᐃᔪᓐᓇᕐᓂᖏᓐᓂᒃ ᐱᔭᐅᔭᕆᐊᓕᖕᓂᒃ ᓇᓕᐊᖕᓄᑐᐃᓐᓇᖅ 

ᐱᓕᕆᖃᑎᒌᒃᑐᓄᑦ ᐊᖏᒡᓕᒋᐊᖅᑎᑦᑎᔪᒪᓪᓗᓂ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑕᐃᑲᓂ ᐱᓕᕆᐊᖑᔪᒥ, ᐱᐅᓯᒋᐊᖅᑎᑦᑎᓗᑎᒃ 

ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ, ᐊᔪᕈᓐᓃᖅᓴᕐᓂᕐᒧᑦ, ᑭᐱᙳᐃᔭᕐᓂᕐᒧᓪᓗ 

ᐱᕕᒃᓴᐅᕙᒃᑐᓂᒃ, ᐊᒻᒪᓗᑦᑕᐅᖅ ᐃᑲᔪᖅᑐᐃᓗᑎᒃ ᐱᕙᓪᓕᐊᓂᕐᒧᑦ 

ᐱᕙᒌᔭᕈᑕᐅᔪᓂᒃ ᕼᐋᒻᓚᒃᑯᓐᓄᑦ ᒐᕙᒪᒋᔭᐅᔪᓄᑦ, ᐊᔪᕐᓇᙱᑦᑕᕌᖓᑦ 

ᐊᑐᕐᓂᐊᕐᓗᒍᓗ ᐱᐅᓂᐊᕌᒐᑦ. 

 

 

2. 90 ᐅᓪᓗᐃᑦ ᐃᓗᐊᓂ ᐊᑎᓕᐅᖅᑐᖄᓪᓚᓚᐅᕐᓗᓂ ᑖᔅᓱᒥᖓ ᑎᑎᕋᖅᓯᒪᔪᒥᒃ 

ᑐᑭᓯᐅᒪᖃᑦᑕᐅᑎᓂᕐᒧᑦ, ᑖᒃᑯᐊᒃ ᐱᓕᕆᖃᑎᒌᒃᑐᒃ ᐃᒪᓐᓇᐃᓕᐅᕐᓂᐊᖅᐳᒃ: 

a. ᐋᖅᑭᒃᓯᓗᑎᒃ ᐱᓕᕆᐊᖑᓯᒪᙱᑦᑐᓄᑦ ᑲᑎᒪᔨᕋᓛᓂᒃ (“ᑲᑎᒪᔨᕋᓛᑦ”)  ᐅᑯᐊᖑᓗᑎᒡᓗ, 

ᒪᕐᕉᓗᑎᒃ (2) ᖁᑦᑎᒃᑐᒦᓐᓂᖅᓴᐅᓗᑎᒃ ᑭᒡᒐᖅᑐᐃᓕᒋᔭᐅᓗᑎᒃ ᑕᒪᐃᓐᓂᑦ ᐊᑐᓂᑦ 

ᐱᓕᕆᖃᑎᖐᒃᑐᓂᑦ; ᐊᒻᒪᓗ 

b. ᐋᖅᑭᒃᓯᔪᖃᕐᓗᓂ ᐊᑐᖅᑕᐅᕙᓪᓕᐊᓇᔭᖅᑐᓂᒃ ᑲᑎᒪᔨᕋᓛᓄᑦ, ᐃᓚᒋᔭᐅᓗᑎᒃ 

ᑭᓱᓕᕆᔨᐅᓂᖏᑦ ᑲᒪᒋᔭᒃᓴᖏᓪᓗ ᓇᓕᐊᑐᐃᓐᓇ ᑲᑎᒪᔨᕋᓛᕆᔭᐅᒃᑲᓐᓂᖅᑐᑦ 

ᑎᑎᕋᕐᕕᒋᔭᐅᔪᒧᓪᓗ (“ᐊᑐᖅᑕᐅᕙᓪᓕᐊᕙᒃᑐᑦ ᐱᔾᔪᑎᖃᕐᓗᓂ”). 

 

3. ᑖᒃᑯᐊᒃ ᐱᓕᕆᖃᑎᒌᒃᑐᑦ ᐊᖏᖅᐳᒃ ᐊᖏᓛᒃᑰᖅᑎᑦᑎᓂᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ 

ᓄᓇᕗᒻᒥᐅᓄᑦ ᐃᓄᖕᓄᑦ ᓯᕗᓪᓕᖅᐸᐅᔾᔭᐅᓯᒪᓂᖓᓂᒃ ᑕᕝᕙᓂ ᐊᖏᖃᑎᒌᒍᑎᒥ.  

ᐱᓕᕆᖃᑎᒌᖕᓃᑦ ᑲᔪᓯᑎᑦᑎᔪᒪᓗᓂ ᐃᖅᑲᓇᐃᔭᖅᑎᑦᑎᓂᕐᒥᒃ ᐃᓄᖕᓂᒃ ᐊᖏᓛᒃᑰᖅᑎᑦᑎᓗᓂᓗ 

ᑲᔪᓯᓂᖃᑦᑎᐊᕐᓂᕐᓂᒃ ᐃᓄᖕᓂᑦ ᐃᖅᑲᓇᐃᔭᖅᑎᒋᔭᐅᔪᓂᑦ ᐱᓇᔪᒃᑕᐅᓂᐊᖅᐳᑦ ᑕᕝᕘᓇ 

ᑎᑎᕋᖅᓯᒪᔪᒃᑯᑦ ᑐᑭᓯᐅᒪᖃᑦᑕᐅᑎᓂᕐᒧᑦ. ᐃᖅᑲᓇᐃᔭᖅᑎᑕᐅᓂᕐᒧᑦ ᓯᕗᓪᓕᖅᐸᐅᔾᔭᐅᓯᒪᓂᐊᖅᐳᑦ 

ᐃᓄᐃᑦ ᒥᑦᑎᒪᑕᓕᖕᒥᐅᑦ, ᐃᒃᐱᐊᕐᔪᖕᒥᐅᑦ, ᐃᒡᓗᓕᖕᒥᐅᑦ, ᓴᓂᕋᔭᖕᒥᐅᑦ, ᑲᖏᖅᑐᒑᐱᖕᒥᐅᓪᓗ. 

ᑭᖑᓂᑦᑎᐊᖓᒍᑦ ᓯᕗᓪᓕᖅᐸᐅᔾᔭᐅᓯᒪᔪᑦ ᐃᓅᓂᐊᖅᐳᑦ ᓄᓇᓖᑦ ᐊᒥᐊᒃᑯᒋᔭᐅᔪᓂ ᕿᑭᖅᑖᓗᖕᒥ 

ᓄᓇᓕᖕᓂ, ᐊᒻᒪᐃᓛᒃ ᐃᓄᓕᒫᓄᑦ ᕿᑭᖅᑖᓗᖕᒥᐅᑕᐅᙱᑦᑐᓄᑦ ᐃᓚᓕᐅᑎᓯᒪᔪᓄᑦ ᓄᓇᕗᒻᒥ 

ᐊᖏᖃᑎᒋᖑᑕᐅᓯᒪᔪᒥ.  

 

4. ᐊᖏᑕᑎᒌᒍᑕᐅᓯᒪᒃᐸᒃ ᑭᓯᐊᓂ ᓯᕗᓂᑲᓪᓚᖓᓂ, ᑕᒪᕐᒥᒃ ᐊᑐᓂᑦ ᐱᓕᕆᖃᑎᒌᒃᑐᒃ 

ᑲᒪᒋᔭᒃᓴᖃᕐᓂᐊᖅᐳᒃ ᐊᑭᓄᑦ ᐃᓚᐅᓂᕐᒥᓄᑦ ᐱᓕᕆᖃᑕᐅᓂᕐᒥᓄᓪᓗ ᑕᕝᕙᓂ ᑎᑎᕋᖅᓯᒪᔪᒥ  



ᑐᑭᓯᐅᒪᖃᑦᑕᐅᑎᓂᕐᒧᑦ, ᐃᓚᒋᔭᐅᓗᑎᒃ ᑲᑎᒪᔨᕋᓛᑦ, ᓇᓕᐊᑐᐃᓐᓇᕐᓗ ᑲᑎᒪᔨᕋᓛᙳᒃᑲᓐᓂᖅᑐᑦ, 

ᐊᒻᒪᓗ/ᐅᕝᕙᓘᓐᓃᑦ ᑎᑎᕋᕐᕕᒋᔭᐅᔪᖅ. 

 

ᕿᒥᕐᕈᔭᐅᓂᖓ 

 

5. ᑖᒃᑯᐊᒃ ᐱᓕᕆᖃᑎᒌᒃᑐᒃ ᕿᒥᕐᕈᐊᖅᓯᒃᑲᓐᓂᕐᓂᐊᖅᐳᒃ ᑖᔅᓱᒥᖓ ᑎᑎᕋᖅᓯᒪᔪᒥᒃ 

ᑐᑭᓯᐅᒪᖃᑦᑕᐅᑎᓂᕐᒧᑦ ᐊᕐᕌᒍᐃᑦ ᐱᖓᓱᑦ (3) ᐊᓂᒍᑐᐊᕌᖓᑕ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ  

ᐊᑐᖅᑕᐅᕙᓪᓕᐊᔭᕆᐊᓖᑦ ᖃᓄᐃᓕᖓᓂᕆᔭᐅᔪᓪᓗ ᐊᖏᖅᑕᐅᖃᑦᑕᐃᓐᓇᕈᓐᓇᕋᓗᐊᕐᒪᖔᑕ 

ᑕᒪᒃᑯᐊᓗ ᓯᕗᓪᓕᖅᐸᐅᔭᐅᓯᒪᔪᑦ ᐊᑐᕈᓐᓇᑦᑎᐊᕋᓗᐊᕐᒪᖔᑕ. 

 

6. ᐱᒋᐊᖅᑕᐅᓯᒪᔪᑦ ᐱᓕᕆᐊᖑᔪᑦ ᐱᓕᕆᖃᑎᒌᓂᑦ ᒪᓕᒃᑐᖃᖅᖢᓂ  ᑖᔅᓱᒥᖓ ᑎᑎᕋᖅᓯᒪᔪᒥᒃ 

ᑐᑭᓯᐅᒪᖃᑦᑕᐅᑎᓂᕐᒧᑦ ᐱᓕᕆᐊᖑᓂᐊᖅᐳᑦ ᑲᑐᔾᔭᐅᓗᑎᒃ ᐊᕐᕌᒍᑕᒫᑦ 

ᕿᒥᕐᕈᐊᖅᑕᐅᒃᑲᓐᓂᐸᒡᓗᑎᒃ ᑖᒃᑯᓇᙵᑦ ᐱᓕᕆᖃᑎᒌᒃᑐᓂᑦ. 

 

ᐱᖁᔭᖅᑎᒍᑦ ᓵᑕᐅᔾᔪᑕᐅᔪᓐᓇᙱᑦᑐᖅ 

 

7. ᑖᓐᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐱᖁᔭᑎᒍᑦ ᐊᑕᓕᖅᑎᑦᑎᓪᓚᕆᒃᓯᒪᙱᓚᖅ 

ᐊᖏᖃᑎᒌᒍᑕᐅᓯᒪᙱᖦᖢᓂ ᐃᓕᓯᙱᖦᖢᓂᓗ ᒪᓕᒐᑎᒍᑦ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ 

ᓇᓕᐊᖕᓄᑐᐃᓐᓇᖅ ᑖᒃᑯᖕᓄᙵ ᐱᓕᕆᖃᑎᒌᒃᑑᖕᓄᑦ.  

 

8. ᑖᓐᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐊᑎᓂᕐᒧᑦ ᑐᑭᓕᐅᖅᑕᐅᖃᑦᑕᔾᔮᙱᓚᖅ ᐃᒪᓐᓇ 

ᐱᔭᕆᐊᖃᖅᑎᑦᑎᓗᓂᓘᓐᓃᑦ ᑭᑭᑦᑎᔭᕆᐊᖃᖅᑎᑦᑎᓗᓂᓘᓐᓃᑦ ᐱᓕᕆᖃᑎᒌᖕᓂᕐᒥᒃ 

ᓇᓕᐊᖕᓄᑐᐃᓐᓇᖅ  ᐱᑐᐃᓐᓇᐅᙱᑦᑐᒧᑦ ᐱᔾᔪᑕᐅᓪᓚᕆᒃᑐᒧᑦ, ᖃᓄᑐᐃᓐᓇᕐᓗ 

ᐃᓱᓕᑦᑕᖅᑎᑦᑎᙱᓪᓗᓂ ᐊᔪᙱᓐᓂᕆᔭᐅᔪᒥᒃ ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒌᒃᑐᓄᑦ 

ᐃᓛᒃᑰᕐᓗᑎᒃ ᐋᖅᑭᒃᓯᒪᓕᖅᑎᑦᑎᓇᔭᕐᓂᕐᒥᒃ ᐱᓇᔪᒃᑲᔭᕐᓂᕐᒥᒡᓗ ᓇᖕᒥᓂᖅ ᑐᕌᕆᔭᒥᓂᒃ 

ᓯᕗᓪᓕᖅᐸᐅᑦᑎᐅᑎᓯᒪᔭᒥᓂᒡᓘᓐᓃᑦ. 

 

ᐊᑲᐅᙱᓕᐅᕈᑕᐅᓯᒪᔪᒥᒃ ᐋᖅᑭᒃᓯᒪᓕᖅᑎᑦᑎᓂᖅ 

 

9. ᐊᑐᓂ ᐱᓕᕆᖃᑎᒌᒃᑐᑦ ᐊᖏᖃᑎᒌᒃᑐᑦ ᐱᔪᓐᓇᕐᓂᓕᒫᒥᓂᒃ ᐊᒃᓱᕉᑎᖃᕐᓗᑎᒃ 

ᐋᖅᑭᖃᑎᒌᒐᓱᖕᓂᕐᒥᒃ ᐋᔩᖃᑎᒌᖕᓂᒃᑯᑦ ᑭᓱᑐᐃᓐᓇᕐᒧᑦ ᓈᒻᒪᙱᓐᓂᖃᓕᕐᓂᖅᐸᑦ 

ᑐᑭᓕᐅᖅᑕᐅᓂᖓᒍᓪᓘᓐᓃᑦ ᐅᕝᕙᓘᓐᓃᑦ ᐊᑐᓕᖅᑎᑦᑎᓂᕐᒧᑦ ᓈᒻᒪᒌᖃᑦᑕᐅᑎᔪᖃᕈᓐᓃᖅᐸᑦ 

ᐊᖏᕈᑎᐅᑉ ᒥᒃᓵᓄᑦ, ᐋᔩᕐᓂᐅᔪᓪᓗ ᓄᖅᑲᔾᔮᙱᖦᖢᑎᒃ ᑭᓯᐊᓂ ᐊᖓᔪᖅᑳᕆᔭᐅᔪᖅ 

ᓄᓘᔮᓕᕆᔨᒃᑯᓐᓄᑦ (ᑎᓕᓯᒪᔭᖓᓘᓐᓃᑦ) ᓯᕗᓕᖅᑎᒋᔭᐅᔪᕐᓗ ᓄᓇᕗᒻᒥᐅᓄᑦ (ᑎᓕᓯᒪᔭᖓᓘᓐᓃᑦ) 

ᐃᓱᒪᒃᓴᖅᓯᐅᖁᑎᖃᖅᓯᒪᓕᖅᐸᑎᒃ ᑕᒪᑐᒥᖓ ᐊᑲᐅᙱᓕᐅᕈᑎᒋᔭᐅᔪᒥᒃ. 

 

ᐋᖅᑭᒋᐊᖅᓯᓂᒃ ᓄᖅᑲᖅᑎᑦᑎᓂᕐᓗ 

 



10. ᑖᓐᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᑐᓕᕐᓂᐊᖅᐳᖅ ᐅᓪᓗᐊᓂ 

ᐊᑎᓕᐅᖅᑕᐅᕝᕕᒋᔭᖓᓂ ᑕᒪᐃᓐᓄᑦ ᐊᑐᓂᑦ ᐱᓕᕆᖃᑎᒌᒃᑐᓄᑦ ᐊᑐᐃᓐᓇᕐᓂᐊᖅᖢᓂᓗ ᑭᓯᐊᓂ 

ᐃᓱᓕᑎᑕᐅᒃᐸᑦ ᒪᓕᒃᑐᖃᕐᓗᓂ ᑎᑎᕋᖅᓯᒪᓂᖓᓂᒃ 13−ᒥᒃ.   

 

11. ᑖᓐᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᖃᖓᑐᐃᓐᓇᒃᑯᑦ ᐊᓯᔾᔨᕆᐊᖅᑕᐅᔪᓐᓇᖅᐳᖅ 

ᑎᑎᕋᖅᓯᒪᔪᒃᑯᑦ ᐊᖏᖃᑎᒋᒡᓗᑎᒃ ᑖᒃᑯᐊᒃ ᐱᓕᕆᖃᑎᒌᒃᑐᒃ.  

 

12. ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑐᑦ ᓄᖅᑲᑐᐃᓐᓇᕆᐊᖃᖅᐳᑦ ᐃᓚᐅᓂᕐᒥᒃ ᑖᔅᓱᒧᖓ ᑎᑎᕋᖅᓯᒪᔪᒧᑦ 

ᑐᑭᓯᐅᒪᖃᑦᑕᐅᑎᓂᕐᒧᑦ ᐱᑎᑦᑎᓗᑎᒃ ᐱᓕᕆᖃᑎᒋᔭᒥᓂᒃ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᓂᕐᒥᒃ 

ᑕᒪᑐᒧᖓ ᑖᓐᓇᓗ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐃᓱᓕᓐᓂᐊᖅᐳᖅ 90−ᓂᒃ ᐅᓪᓗᓂᒃ 

ᐊᓂᒍᐃᕌᓪᓚᓚᐅᕐᓗᓂ ᑕᐃᒪᐃᑦᑐᒥᒃ ᓇᓗᓇᐃᖅᓯᔾᔪᑎᒥᒃ. 

 

ᑭᓱᑐᐃᓐᓇᓄᑦ 

13. ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑐᖅ ᑲᒪᒋᔭᒃᓴᖃᕐᓂᐊᖅᐳᖅ ᐱᓕᕆᐊᖑᔪᓄᑦ 

ᑖᒃᑯᓇᓂᕐᒥᐅᑕᐅᙱᑦᑐᓄᑦ ᐃᓚᐅᑐᐃᓐᓇᕆᐊᓕᖕᓄᑦ ᐱᒋᐊᖅᑕᐅᓯᒪᔪᓂ ᐃᓕᐅᖅᑲᖅᑕᐅᓯᒪᔪᓂ 

ᒪᓕᒃᑐᖃᖅᖢᓂ ᑖᔅᓱᒥᖓ ᑎᑎᕋᖅᓯᒪᔪᒥᒃ ᑐᑭᓯᐅᒪᖃᑦᑕᐅᑎᓂᕐᒧᑦ.  

 

14. ᑖᓐᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᐅᓚᑕᐅᓂᐊᖅᐳᖅ ᐱᖁᔭᕐᓄᑦ ᐊᕕᒃᓯᒪᓂᐅᑉ 

ᓄᓇᕗᒻᒧᑦ ᐱᖁᔭᖏᓐᓄᑦ. 

 

15. ᐊᑐᓂᑦ ᑖᒃᑯᐊᒃ ᐱᓕᕆᖃᑎᒌᒃᑑᒃ ᐱᓯᒪᓂᐊᖅᐳᒃ ᐃᓱᒪᒃᑯᑦ, ᑮᓇᐅᔭᓕᐅᕋᓱᖕᓂᒃᑯᑦ 

ᐱᖁᑎᒋᔭᐅᔪᒃᑯᓪᓗ ᐱᔪᓐᓇᐅᑎᒋᔭᐅᔪᓄᑦ ᓇᓕᐊᖕᓄᑐᐃᓐᓇᖅ ᑐᓴᖅᑕᐅᔪᒃᓴᓄᑦ ᐊᒥᖅᑳᕈᑕᐅᔪᓄᑦ 

ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ ᒪᓕᒃᑐᖃᕐᓗᓂ ᑖᔅᓱᒥᖓ ᑎᑎᕋᖅᓯᒪᔪᒥᒃ  

ᑐᑭᓯᐅᒪᖃᑦᑕᐅᑎᓂᕐᒧᑦ.  

 

16. ᐊᑐᓂᑦ ᐱᓕᕆᖃᑎᒌᒃᑐᑦ ᒪᓕᖃᑦᑕᕐᓂᐊᖅᐳᒃ ᑕᒪᐃᓐᓄᑦᑎᐊᖅ ᐱᖁᔭᕐᓄᑦ ᐊᒃᑐᐊᓂᓕᖕᓄᑦ 

ᑲᑎᑕᐅᕙᓪᓕᐊᔪᓄᑦ, ᐊᑐᖅᑕᐅᕙᓪᓕᐊᔪᓄᑦ, ᐅᖃᐅᓯᐅᔪᓄᑦ, ᖃᐅᔨᔭᐅᔭᕆᐊᖃᙱᑦᑐᓄᓪᓗ 

ᐃᓄᑐᐊᓄᑦ ᐊᓯᖏᓐᓄᓪᓗ ᑐᓴᖅᑕᐅᔪᒃᓴᓄᑦ ᐊᒥᖅᑳᕈᑎᖃᖅᑐᖃᓕᕌᖓᑦ ᓇᓕᐊᖕᓂᑐᐃᓐᓇᖅ 

ᑐᓴᖅᑕᐅᔪᒃᓴᓂᒃ ᐊᓯᒥᓄᑦ ᐱᓕᕆᖃᑎᒋᔭᒥᓄᑦ ᒪᓕᒃᑐᖃᖅᖢᓂ ᑖᔅᓱᒥᖓ ᑎᑎᕋᖅᓯᒪᔪᒥᒃ 

ᑐᑭᓯᐅᒪᖃᑦᑕᐅᑎᓂᕐᒧᑦ. 

 

ᖃᐅᔨᒃᑲᐃᔾᔪᑎ 

17. ᓇᓕᐊᑐᐃᓐᓇᖅ ᖃᐅᔨᑎᑦᑎᔾᔪᑎ ᐱᔭᐅᔭᕆᐊᓕᒃ ᒪᓕᒃᑐᖃᕐᓗᓂ ᑖᔅᓱᒥᖓ ᑎᑎᕋᖅᓯᒪᔪᒥᒃ 

ᑐᑭᓯᐅᒪᖃᑦᑕᐅᑎᓂᕐᒧᑦ ᓇᒃᓯᐅᔾᔭᐅᓂᐊᖅᐳᖅ ᓱᒃᑲᔪᒃᑯᑦ ᖃᕆᑕᐅᔭᒃᑯᓪᓘᓐᓃᑦ ᑐᓂᔭᐅᓗᓂᓗ 

ᐅᑯᑎᒎᓇᖅ: 

 



a. ᓄᓇᕗᑦ ᒐᕙᒪᒃᑯᖏᓐᓄᑦ: 

ᑕᐃᑯᑦ ᑯᓄᒃ 

ᑐᑭᒧᐊᒃᑎᑦᑎᔨ, ᐅᔭᕋᖕᓂᐊᕐᓂᕐᒧᑦ ᐅᖅᓱᐊᓗᒃᓴᓕᕆᓂᕐᒧᓪᓗ ᐊᑐᖅᑐᒃᓴᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

dkunuk@gov.nu.ca  

867-975-7870 ᓱᑲᔪᒃᑯᑦ 

 

b. ᓄᓘᔮᓕᕆᔨᒃᑯᓐᓄᑦ 

i. ᓄᓘᔮᓂᑦ ᐅᔭᕋᑦᑕᕆᐊᕐᕕᒃᑯᑦ ᑯᐊᐳᕇᓴᑦ  

2275 Upper Middle Road East- Suite 300 

Oakville, ON L6H 0C3 

ii. ᐃᕐᖐᓐᓈᖅᑕᐅᒃᑯᑦ: ᑭᖑᓪᓕᖅᐹᖅ ᖃᐅᔨᒪᔭᐅᔪᖅ ᑐᕌᕈᑖ ᐊᐅᓚᑦᑎᔨᒋᔭᐅᔫᑉ, 

ᐃᓄᐃᑦ, ᒐᕙᒪᒃᑯᑦ, ᐱᖃᖃᑕᐅᔪᓪᓗ ᐃᓅᖃᑎᒌᒃᐸᖕᓂᖏᓐᓄᑦ  

 

 

 

ᐊᑎᓕᐅᖅᑕᐅᓪᓗᓂ ᐱᔪᓐᓇᐅᑎᑖᖅᑎᑕᐅᓯᒪᔪᓄᑦ ᑭᒡᒐᖅᑐᐃᔨᓄᑦ ᑖᒃᑯᓇᓂ ᐱᓕᕆᖃᑎᒌᒃᑐᓂ ᐅᓪᓗᐊᒍᑦ 

ᓯᕗᓪᓕᕐᒥ ᑎᑎᕋᖅᓯᒪᔪᒃᑯᑦ ᖁᓛᓂ: 

 

 

ᓄᓇᕗᑦ ᒐᕙᒪᖓ    ᓄᓘᔭᖕᓂᑦ ᓴᕕᕋᔭᖕᒥᒃ ᐅᔭᕋᖕᓂᐊᖅᑎᒃᑯᑦ  

  

______________________________________  

 ________________________________________ 

ᒪᓕᒐᓕᐅᖅᑎ ᑕᐃᕕᑎ ᐊᕿᐊᕈᖅ   ᐳᕋᐃᐊᓐ ᐱᐊᓂ 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ    ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ  

ᐃᖏᕐᕋᔪᓕᕆᔨᒃᑯᓪᓗ 

 

 

mailto:dkunuk@gov.nu.ca

